
 

QYTETI I SHKUPIT 

 

Në bazë të Programit të aktiviteteve nga fusha e mbrojtjes së mjedisit jetësor në territorin e 
Qytetit të Shkupit për vitin 2023 (“Lajmëtari Zyrtar i Qytetit të Shkupit” nr. 7/23), dhe në lidhje 
me Vendimin për përcaktimin e vlerës maksimale për ndarjen e subvencionit individual për 
kategoritë e qytetarëve me rrezik social, banorë të qytetit të Shkupit, për zëvendësimin e 
çative të asbestit me çati efikase energjetike (“Lajmëtari Zyrtar i Qytetit të Shkupit” numër 
9/23), Qyteti i Shkupit shpall 

 
 

THIRRJE PUBLIKE 
për ndarjen e subvencionimit individual për kategoritë qytetarëve me rrezik social,  

banorë të qytetit të Shkupit, për zëvendësimin e çative të asbestit  
me çati efikase energjetike për vitin 2023 

 

 
 

1. Qëllimi i Thirrjes publike  
 
1.1. Lëndë e Thirrjes publike është ndarja e subvencionit individual për kategoritë e 

qytetarëve me rrezik social, banorë të qytetit të Shkupit, për zëvendësimin e çative të 
asbestit me çati efikase energjetike në vitin 2023. 

1.2. Thirrja publike do të zgjasë nga dita e shpalljes deri më 31 gusht 2023 ose deri në shterimin 
e mjeteve të parashikuara për këtë qëllim (aktivitetet e thirrjes publike duhet të përfundojnë 
plotësisht deri më 1 nëntor 2023). 

1.3. Mjetet që do të subvencionojë Qyteti i Shkupit janë në vlerë maksimale prej 50% të 
vlerës së investimit, por jo më shumë se 150.000,00 denarë, për aplikant, nga shuma 
e përgjithshme e vlerës së nevojshme për zëvendësimin e çatisë së asbestit me çati 
me efikasitet energjetik, duke përfshirë tatimin mbi të ardhurat personale. 

1.4. Mjetet financiare janë siguruar nga Buxheti i Qytetit të Shkupit për vitin 2023 në 
Programin R1, zëri 464, nënzëri 464990, në vlerë prej 15.000.000,00 denarë. 

 

2. E drejta për pjesëmarrje në Thirrjen publike  

2.1 Të drejtë për pjesëmarrje në Thirrjen publike kanë kategoritë e qytetarëve me rrezik 
social, banorë të qytetit të Shkupit, (në komunat: Aerodrom, Butel, Gazi Baba, Gjorçe Petrov, 
Karposh, Kisela Voda, Saraj, Qendër, Çair dhe Shuto Orizare), të cilët do të zëvendësojnë 
çatitë e asbestit në çati me efikasitet energjetik, plotësojnë kushtet e Thirrjes Publike dhe 
kanë depozituar dokumentacionin e nevojshëm. 
 
3. Kushte që duhet të plotësojë aplikanti  
 

Aplikanti duhet të plotësojë kushtet e mëposhtme: 

 T’i përkasë kategorisë së qytetarëve me rrezik social, si më poshtë: 
- Prindër kryefamiljarë ku të ardhurat e përgjithshme janë maksimumi deri në vlerën e 

pagës minimale. Prindër kryefamiljarë janë persona që ushtrojnë të drejtat dhe detyrat 
prindërore të fëmijës për shkak se prindi tjetër është i panjohur, ka ndërruar jetë, i 
zhdukur; ose për shkaqe të arsyeshme, përkohësisht ose përgjithmonë nuk i kryen të 
drejtat dhe detyrat prindërore, deri në fillimin e arsimit fillor të fëmijës, por më së voni 
deri në moshën shtatë vjeçare dhe deri në fëmijën e tretë. 

- Përfitues të së drejtës për pension në vlerë prej 15.000,00 denarë;  
 



- Përfitues të ndihmës së veçantë (prindërit, kujdestarët ose personi të cilit i është 
besuar fëmija me vendim të qendrës kompetente për punë sociale dhe jeton në familje 
me të, i njëjti është me aftësi të kufizuara deri në moshën 26 vjeçare, në përputhje me 
Ligjin për Mbrojtjen e Fëmijëve) 

- Përfituesit e së drejtës për kompensim për shkak të aftësive të kufizuara (personat mbi 
26 vjeç dhe maksimum deri në moshën 65 vjeçare me aftësi të kufizuara intelektuale 
të rëndë ose të thellë, me paaftësi fizike shumë të rëndë, person plotësisht i verbër 
dhe person plotësisht i shurdhër); 

- Përfitues të së drejtës për kompensim për lëndim fizik (persona që këtë drejtë e 
shfrytëzojnë në përputhje me Ligjin për Sigurimin Pensional dhe Invalidor). 

 Të jetë banor i qytetit të Shkupit (në komunat: Aerodrom, Butel, Gazi Babë, Gjorçe 
Petrov, Karposh, Kisella Vodë, Saraj, Qendër, Çair dhe Shuto Orizarë). 

 Të jetë dakord që të kryhet zëvendësimi i çatisë së asbestit me çati me efikasitet 
energjetik dhe të jetë dakord të marrë pjesë me mjete të veta për një pjesë të vlerës 
së përgjithshme për zëvendësimin e çatisë së asbestit me çati me efikasitet energjetik. 

 Nuk ka depozituar aplikime në komuna të tjera në vitin 2023 për zëvendësimin e 
çatisë së asbestit ma çati me efikasitet energjetik. 

 Të jetë pronar i objekti individual të banimit (shtëpi) e cila ka çati ekzistuese asbesti në 
ditën e depozitimit të aplikimit. 

 Të ketë lidhur Kontratë me kontraktor për zëvendësimin e çatisë së asbestit me çati 
me efikasitet energjetik. 

 
4. Mënyra e aplikimit dhe dokumentacioni i nevojshëm për pjesëmarrje në 
Thirrjen publike                                                                                                                 
 

4.1. Për kompensimin e një pjese të shpenzimeve dhe për të vërtetuar se janë plotësuar 
kushtet për pjesëmarrje në Thirrjen Publike, aplikanti është i obliguar të depozitojë 
dokumentacionin e mëposhtëm: 
 

 Aplikim i plotësuar – formular i nënshkruar nga pronari i objektit individual të banimit  
(shtëpi). 

 Dëshmi se i përket njërës prej kategorive me rrezik social:  
- Vërtetohet me një pjesë të këtyre dëshmive: certifikata e martesës, certifikata e 

vdekjes, vërtetimi nga MPB-ja për person të zhdukur (nëse prindi është zhdukur), 
certifikata e lindjes për fëmijën (nëse prindi është i panjohur), vërtetimi se ai i është 
nënshtruar një trajtimi afatgjatë në një institucion shëndetësor, vërtetim se është duke 
vuajtur dënimin me burgim afatgjatë, ose 

- Vërtetim se është përfitues i pensionit të fituar në RMV-së ose jashtë vendit sipas të 
dhënave nga evidenca e Fondit për Sigurim Pensional dhe Invalidor të Republikës së 
Maqedonisë së Veriut ose 

- Vërtetim për shfrytëzimin e së drejtës për ndihmë të veçantë nga qendra kompetente 
për punë sociale ose 

- Vërtetim për shfrytëzimin e së drejtës për kompensim për shkak të aftësive të 
kufizuara nga qendra kompetente për punë sociale ose 

- Vërtetim për shfrytëzimin e së drejtës për kompensim për lëndim fizik nga qendra 
kompetente vendore për punë sociale. 

 Deklaratë e noterizuar se pranon që të dhënat e tij personale të përdoren vetëm për 
realizimin e së drejtës për subvencionim dhe se është dakord me kushtet e nënpikave 
2, 3, 4 dhe 5 të pikës 3 të kësaj thirrjeje  
(formulari për deklaratën do të shpallet në ueb-faqen e Qytetit të Shkupit 
www.skopje.gov.mk). 

 Certifikata e pronësisë me të cilën vërtetohet pronësia (jo më e vjetër se 6 (gjashtë) 
muaj, depozitohet në origjinal ose në kopje të noterizuar). 

 Fotografi nga çatia ekzistuese prej asbesti.   

 Kontratë me kontraktor për zëvendësimin e çatisë së asbestit me çati me efikasitet 
energjetik. 

http://www.skopje.gov.mk/


Vërejtje:  
- Mënjanimi dhe largimi i pllakave të asbestit dhe mbetjeve të tjera ndërtimore në 

deponi duhet të jetë në përputhje me dispozitat ligjore ekzistuese dhe është 
përgjegjësi e kontraktonit. 

- Çatia e asbestit duhet të zëvendësohet me çati me efikasitet energjetik, e cila 
duhet të ketë transferim maksimal të lejuar të nxehtësisë me koeficient të lejuar 
transferimi nxehtësie U<0,20 W/m2K 

 Kopje e llogarisë së transaksionit të pronarit të shtëpisë (vetëm personale e aplikantit, 
jo e autorizuar nga person i tretë). 

 
4.2 Pas marrjes së njoftimit për përfituesin e mundshëm të subvencionit dhe pas përfundimit 
të punimeve, aplikanti depoziton deklaratë të noterizuar nga kontraktori që konfirmon se 
koeficienti i transferimit të nxehtësisë është më i ulët se maksimumi i lejuar, si dhe 
zëvendësimi i çatisë së asbestit me çati me efikasitet energjetik është kryer brenda afatit të 
caktuar (jo më vonë se 1 nëntor 2023). Mënjanimi dhe largimi i pllakave të asbestit dhe 
mbetjeve të tjera ndërtimore në deponi duhet të jetë në përputhje me dispozitat ligjore 
ekzistuese 

(formulari për deklaratën do të publikohet në ueb-faqen e Qytetit të 
Shkupitwww.skopje.gov.mk); 

 
4.3 Aplikantët depozitojnë dokumentacionin e nevojshëm pranë Komisionit nëpërmjet Arkivit 
të Qytetit të Shkupit (baraka 16) në zarf të mbyllur me shënimin: Sektori për mbrojtjen e 
mjedisit jetësor - Komisioni për ndarjen e subvencioneve për zëvendësimin çative të asbestit, 
çdo ditë pune nga e hëna deri të premten në periudhën nga ora 08:30 deri në ora 15:00. 
 
4.4 Një person mund të depozitojë vetëm një aplikim për subvencion. 
 
4.5 Kërkesat e pranuara në arkivin e Qytetit të Shkupit do të evidentohen me kohën e saktë 
të depozitmit (data, ora dhe minuta) dhe do të shqyrtohen sipas datës dhe kohës së 
mbërritjes, ndërsa pagesa e mjeteve për aktivitetet e realizuara do të bëhet pas përfundimit 
dhe kontrollit të plotë të aktiviteteve të kryera.  

 
5. Mënyra e realizimit të Thirrjes publike   

5.1 Kryetarja e Qytetit të Shkupit formon Komisionin për zbatimin e Thirrjes publike i cili do të 
realizojë procedurën në fazat e mëposhtme:  

- në fazën e parë, Komisioni shqyrton kërkesat e pranuara sipas datës dhe orës së 
mbërritjes, 

- në fazën e dytë, Komisioni kryen kontroll të detajuar të dokumentacionit të depozituar 
dhe kryen kontroll në terren për të përcaktuar besueshmërinë e dokumentacionit të 
paraqitur., 

- në fazën e tretë, Komisioni përgatit listën e aplikantëve potencialë dhe njofton 
aplikantët që plotësojnë kushtet sipas thirrjes, për të vazhduar realizimin e mëtejshëm 
të procedurës., 

- në fazën e katërt, Komisioni pas marrjes së njoftimit për përfundimin e punës me 
depozitimin e deklaratës noteriale nga kontraktori për ndërrimin e çatisë së asbestit 
me çati me efikasitet energjetik, të njëjtën e shqyrton dhe e shton në dokumentacionin 
e rregullt të depozituar. 

- Në fazën e pestë, Komisioni kryen sërish inspektim në terren të situatës së krijuar. 

Në fazën e gjashtë, Komisioni depoziton propozim pranë Kryetares së Qytetit të 
Shkupit për pagesën e mjeteve sipas thirrjes publike. 

5.2 Për aplikimet e arritura dhe të përpunuara nga pika 5, nënpika 5.1 alineja 1, do të mbahet 
listë me të dhënat e mëposhtme:  

- emri, mbiemri dhe adresa; 

- data dhe ora e arritjes së aplikimit për Thirrjen publike, dhe 

http://www.skopje.gov.mk/


- vlera e subvencionit për aplikantin. 

 

5.3 Pagesa e mjeteve të miratuara do të kryhet në përputhje me Kontratën me kontraktorin, 
pas punës së përfunduar me Deklaratë nga ana e kontraktorit dhe kontrollit të kryer në 
terren. 

 

6. Mënyra e realizimit të së drejtës së subvencionit  

6.1 Kryetarja e Qytetit të Shkupit, me propozim të Komisionit miraton Aktvendim për ndarjen 
e mjeteve financiare. 

6.2 Komisioni njofton aplikantët aplikimet e të cilëve janë refuzuar si të pakompletuara, të 
depozituara jo në afatin e caktuar dhe që nuk i përmbushin kushtet e përcaktuara në 
përputhje me pikën 3 të thirrjes. 

 
 

 Nr._________________ 

______________  

                SHKUP 
 


